
ARABAKD MENDIALDEKQO ibilbideen sarea

FITXA TEKNIKOA

'k/ Distantzia 10,8 km
G Denbora 3h 25’
& Zailtasuna Ertaina
é? Ibilbide mota Zirkularra

Arabako mendien hiribildu interesgarrienetako bat
erakusten digun ibilbide erraza da:
Pefacerrada-Urizaha-rra; eraikin aipagarriak
gordetzen ditu, eliza ederra eta bere harresiek
gotortutako portala azpimarratzen dira. Ibilbideak
gizatiartutako paisaietatik eta basoetatik eramango
gaitu Pefia Huecako Erdi Aro goiztiarreko
haitzuloetako ermitategia erakutsiz, hiru koba
artifizialek eta haitzean zulatutako hilo-biek
osatutakoa. Urizaharrako gotorlekuko hondarrak ere
ikusiko ditugu, Gazteluaren goialdean dagoena,
baita Urizaharra herrixka primitiboaren kokalekua
ere; orain herrixka horretatik elizaren hondakin
batzuk baino ez dira geratzen.

www.arabakomendialdea.eus

[Arabako Mendialdeko Eskualdeko turismo bulegoa
Kuadrilla Aintzinako Vasco-Navarro Trenaren
Gasteiz - Lizarra errepidea, 7 ibilbide berdearen Interpretazio Zentroa
01110 Santa Cruz de Campezo 01128 Antofiana
(ARABA) (ARABA)
945405424 945410577

\arabakomendiaIdea@arabakomendialdea.eus

DESKRIBAPENA

URIZAHARRA, Fray Jacinto plaza. Errioxa kaletik jaitsi, eta Pilategi kaletik jarraitu behar da, errepidean amaitzen dena; errepidean
ezkerretara jarraitu behar da. Errepideak ferra-bihurgunea egiten duenean eskuinetara hasten den errepidetik joango gara Lotza herria
urruti ikusten da, hegal-erdi baten kokatutakoa. Errepideak ezkerretara bihurgune bat egiten du eskuinetara pista bat utziz, bertatik PR-A 77
ibilbidea banantzen da. Ondoren Inglares ibaia zeharkatu behar da.

Ondorengo bihurgunean eskuinetara errepidea utziko dugu ezkerretara igotzen den pistatik jarraitzeko @ Bideak Santiama amildegirantz
eramango gaitu, eta bertan sartuko gara metalezko ate handi bat zeharkatu ondoren é . Pista gora doan neurrian amildegia irekiz doa.
Burdinazko bigarren ataka txiki bat zeharkatuko dugu aska baten ondotik eskuineko hegaletik igotzen jarraitzeko, eta amildegia utziko
dugu. Hegalaren erdian, pistak ureztatzeko urmael artifizial handi bat inguratzen du ezkerretik igoera HE norabidean jarraituz bigarren
urmael handi batera iritsi arte, bertan eskuinetara igotzen den bide bat saihestu behar da @, eta norabide horrek Lotzara eramango gaitu,
inguratzen duen pistatik jarraituz. Inguratu ondoren beste bidegurutze bat agertuko da. Aurrean bide bat utzita, eskuinetara igotzen den
bidetik jarraitu behar da. Goialdean ibilbidea berdindu egiten da eta bista panoramiko zabala ikus daiteke..

Bideak Los Picoseko irtenune harritsu eta malkartsuak goialdetik zeharkatzen ditu, eta La Peladaren gainaldera hurbilduz doa, erpin
geodesiko batez koroatuta dagoena, eta eskuinetik inguratzen da. Bista eskaintzen duen muino belartsu zabal bat igaro ondoren erkamezti
batetik jaisten hasten da Lotza-Baroja pistarekin bateratu arte bertatik ezkerretara jarraitu behar da lIE norabidean tarte horretan PR-A
77 ibilbidearekin lotuz. Erliebe uhindu batetik egingo dugu aurrera laboreen eta basoko atalen artetik.

Tarte luze baten amaieran, eta markatutako bihurgune baten parean, eskuinetara bide bat utzi behar da . Desbideratze hori pasatu eta
gutxira, eta aldapa bat gainditu ondoren, bidegurutze bat duen goragune zabal batera iritsiko gara, Aimaren mugan. Gune horretan,
ezkerreko bide belartsutik jarraituko du. Bide honen hasieran Pefia Huecako zenobioa dagoen lekua kokatzen da. Hiru koba artifizialek
osatutako Erdi Aro goiztiarreko ermitategia da. Kobarik ikusgarriena, Pefia Hueca @ , 75 metrora dagoen irtenune harritsu baten oinarrian
dago kokatuta.

Berriz ere bide belartsura itzuliko gara bertatik jarraitzeko ipurudien artetik bizkar batzuetan zehar joanez. Beste bide batek gurea gurutzatzen
du, baina aurrera jarraitu behar da laboreen artetik eta eskuinetik inguratu behar den bizkar baterantz, Trebifiuren zati handi baten bistak
eskainiz. Labore-lursail zabalak zeharkatu behar dira Moraza mendia aurrean dugula.

Basora heltzean, metalezko ate handi bat zeharkatu @ behar da eta 20 metrora bidea utziko dugu eskuinera biratu, IM norabidean,
erkameztiaren artetik argigune luzanga bat jarraituz, eta landarediaren arteko pasabide batetik Barojarantz jaisteko.

Azkenik, bide zaharra metalezko ate handi baten ondoko pista batean amaitzen da @ Ate hori gurutzatu, eta Lotza-Baroja pistarekin elkartu
ondoren, Barojan sartuko gara. Plaza txiki moduko batera heltzean, ezkerretara biratuko dugu, MIM norabidean. Aurki zorua
hartxintxarrezko bihurtuko da. Eskuinetara, haranean urruti, Zumentuko elizaren kanpai-horma ikusten da, Arabako herri txikienetako bat.

Pistak, oso naturalizatuta dagoena, metalezko ataka bat zeharkatzen du @ eta, eskuinetara jaisten den beste bide belartsu bat alanbre-hesi
baten ondoan utziz, erkamezti eder batean sartuko gara. Ondoren artadia nagusitzen da ur-biltegi baten ondoko bidegurutze batera heltzen
den heinean @ . Ezkerretara jarraitu behar da, Zumentura doan eskuineko bidea utziz, eta hortik igo behar da..

Aurrerago basoa ireki eta bidea ferra-bihurgune baten ondoko pista baten amaitzen da @ . Bertatik igotzen jarraituko dugu La Dehesa
ingurua zeharkatuz. Aurki beste bihurgune bat azalduko da, eta eskuinetara jarraitu behar da lursail irekiago batetik.

Bidea muinoan gora leunki igotzen da alanbre-sare batez mugaturiko muino batera @ iritsi arte. Bidea utzi behar da ezkerrera jotzeko eta
usazain postu baten ezkerretara kokaturiko hesi bateko pasabiderantz joateko. Hesia igaro ondoren basoan sartuko gara eta ezkerretara
biratuko dugu, ganaduen bidexka ahul bat jarraitzeko. 50 metrora, eta beste ehiza-postu batera heldu baino lehen, eskuinetara biratu behar
da. Bigurria menditik hegalaren erdian zuhaiztiaren arteko zidorrak egiten dituen sigi-sagak jarraituz egin behar da aurrera.

Basoa irekitzen denean Castilloren gainaren bista eskaintzen du. Muinora @ jaitsi behar da El Castillo mendian gora egiten hasteko, ipuruen
artetik aurki altura hartzen duen ganaduen bidezidor bat jarraituz. Metro gutxira igotzeari utzi eta ezkerretara biratzen duen eta Castilloren
gaina inguratzen duen bide zaharrera garamatzan zidorretik jarraituko dugu.

Bide zaharraren ibilbideak bista panoramiko ederra eskaintzen duen hegal batean utziko gaitu. Gero, Urizaharrako Ama Birjinaren antzinako
baselizaren hondakinak aurkituko ditugu. Inguruetan antzinako herriaren hondakin gehiago ikus daitezke eta, haitzen ertzera hurbilduz
gero, Urizaharra hiribilduaren bista ederra. Baselizaren hondakinak dauden tokitik, M norabidean joan behar gara geroz eta nabariagoa egiten
den eta eskuinean ipuruz eta erkametzez eta ezkerrean arteez estalitako iba- rrean sartzen den bide zahar belartsu batekin bat egin arte.

Bidea azkar jaisten da Urizaharrara norabidean bihurgune bat eginez. Ondoren hesi bat zeharkatu eta azkenean errepidera @ iritsiko gara,
eta bertan ezkerretara jarrai- tuko dugu. Inglares ibaia zeharkatu eta errota-okindegia eta Landetxea igaro ondoren, errepidearen beste aldera
doan harmailaditik jarraitu behar da la Cuesta paseotik gora egiteko, nekazaritza-lanabesekin aire zabaleko hainbat erakusketa etnografikotik
zehar goazen bitartean berriz ere Fray Jacinto Plazara iritsi arte @

